
BOSNA I HERCEGOVINA 

FEDERACIJA BOSNE I HERCEGOVINE 

SREDNJOBOSANSKI KANTON/KANTON SREDIŠNJA BOSNA 

OPĆINA JAJCE 

Općinski načelnik 

 

Broj: 02-11-7-8176-1/22 

Datum: 29.12.2022. godine 

 

Na osnovu člana 70. Zakona o javnim nabavkama BiH („Službeni glasnik BiH“, broj 39/14), člana 

110. Statuta Općine Jajce („Službene novine Općine Jajce“, broj 3/08) i Rješenja Ureda za razmatranje 

žalbi broj JN2-03-07-1-3326-8/22 od 22.12.2022. godine, u postupku javne nabavke koja se odnosi na 

vršenje nadzora nad Ugovorom o sanaciji dijela lokalne ceste Hrastovi-Kruščica, općina Jajce, putem 

konkurentskog zahtjeva za dostavu ponuda čije obavještenje je objavljeno na portalu javnih nabavni 

pod brojem 1190-7-2-124-3-47/22 od 18.10.2022. godine, Općinski načelnik donosi 

 

O D L U K U 

o izboru najpovoljnijeg ponuđača 

 

I 

Poništava se Odluka o izboru najpovoljnijeg ponuđača broj 02-11-7-8176/22 od 14.11.2022. godine. 

 

II 

Ugovor o vršenju nadzora nad Ugovorom o sanaciji dijela lokalne ceste Hrastovi-Kruščica dodjeljuje 

se ponuđaču „CPK“ d.o.o. Banja Luka. 

 

Konačna cijena usluge koja je predmet postupka javne nabavke utvrđena je na osnovu ponude 

odabranog ponuđača broj CPK-PO-325-10/22, i ista sa uključenim PDV-om iznosi 8.624,07 KM 

(slovima: osamhiljadašeststotinadvadesetčetiri i 07/100 konvertibilnih maraka). 

 

III 

Ponuđač iz tačke I ove Odluke ocijenjen je kao kvalifikovan, a njegova ponuda od svih kvalifikovanih 

ponuda je najpovoljnija prema kriteriju za dodjelu ugovora iz člana 64. stav (1) tačka b) Zakona o 

javnim nabavkama BiH (najniža cijena). 

 

IV 

Ova odluka objavit će se na web stranici Ugovornog organa www. opcina – jajce.ba istovremeno s 

upućivanjem ponuđačima koji su učestvovali u postupku javne nabavke shodno članu 70. stav (6) 

Zakona o javnim nabavkama BiH. 

 

O b r a z l o ž e nj e 

 

Ugovorni organ – Općina Jajce je provela postupak javne nabavke usluga koje se odnose na vršenje 

nadzora nad Ugovorom o sanaciji dijela lokalne ceste Hrastovi-Kruščica, općina Jajce, putem 

konkurentskog zahtjeva za dostavu ponuda čije obavještenje je objavljeno na portalu javnih nabavni 

pod brojem 1190-7-2-124-3-47/22 od 18.10.2022. godine. 

U predmetnom postupku javne nabavke Rješenjem Općinskog načelnika broj 02-11-7-8176/22 od 

11.10.2022. godine imenovana je Komisija za javne nabavke. 

Komisija za javnu nabavku je ugovornom organu dostavila Zapisnik o ocjeni ponuda uz preporuku o 

izboru najpovoljnijeg ponuđača broj 02-11-7-8176/22 od 14.11.2022. godine. Ugovorni organ je 

donio Odluku o izboru ponuđača broj 02-11-7-8176/22 dana 14.11.2022. godine, koja je, nakon što je 

uložena žalba od strane ponuđača Institut za građevinarstvo „IG“ d.o.o. Banja Luka, poništena od 

strane Ureda za razmatranje žalbi, uz naznaku da se predmet vraća ugovornom organu na ponovno 

odlučivanje. 

U postupku je utvrđeno da je komisija za javnu nabavku blagovremeno i pravilno izvršila otvaranje 

ponuda i da je po napucima URŽ-a izvršila ponovni pregled i ocjenu zaprimljenih ponuda o čemu je 

sačinila odgovarajuće zapisnike.  

Utvrđeno je da je blagovremeno zaprimljeno 7 (sedam) ponuda i to ponude privrednih društava: 

1. „ARTING BH“ d.o.o. Sarajevo 

2. „FM INŽENJERING“ d.o.o. Sarajevo 

3. „TRASA“ d.o.o. Sarajevo 

4. „RADIS“ d.o.o. Istočno Sarajevo 

5. „CPK“ d.o.o. Banja Luka 

6. „INK Constructor“ d.o.o. Banja Luka 

7. Institut za gađevinarstvo „IG“ d.o.o. Banja Luka 

 

Komisija je preuzela izvještaj o preuzimanju tenderske dokumentacije od strane ponuđača i utvrdila 

da su ponuđači preuzeli tendersku dokumentaciju sa portala javnih nabavki.  

 

Ocjenom zaprimljene ponude ponuđača „FM INŽENJERING“ d.o.o. Sarajevo komisija je utvrdila da 

ista nije dostavljena u skladu sa postavljenim uslovima u konkurentskom zahtjevu. Naime, tačkom 15. 

tenderske dokumentacije propisano je da ponuđači u svrhu dokazivanja tehničke i profesionalne 

sposobnosti trebaju imati uspješno iskustvo u realizaciji do dva ugovora čija je složenost ista ili slična 

predmetu ovog postupka javne nabavke, čija vrijednost iznosi minimalno 15.000,00 bez PDV-a, u 

prethodne 3 (tri) godine ili od datuma registracije, odnosno od početka poslovanja ako je 

kandidat/ponuđač počeo sa radom prije manje od tri godine. Ponuđač je dužan kao dokaz o 

ispunjavanju uslova u pogledu tehničke i profesionalne sposobnosti dostaviti spisak izvršenih ugovora 

u skladu sa članom 48. stav (2) Zakona, a koji su u vezi sa predmetnom nabavkom, uz potvrdu o 

uredno izvršenom ugovoru koju daje druga ugovorna strana o njegovoj realizaciji u skladu sa 

Zakonom.  Potvrda o uredno izvršenom ugovoru mora sadržavati: naziv i sjedište ugovornih strana ili 

privrednih subjekata, predmet ugovora, vrijednost ugovora, vrijeme i mjesto izvršenja ugovora i 

navode o uredno izvršenim ugovorima. Uvidom u ponudu ponuđača „FM INŽENJERING“ d.o.o. 

Sarajevo, komisija je utvrdila da je ponuđač dostavio dvije potvrde o uredno izvršenom ugovoru, 

međutim, u jednoj od njih je navedeno da je vrijednost usluga iz ugovora 148.969,70 KM, a da je do 

31.05.2022. godine ukupno realizovano 88.325,25 KM, što implicira da ugovor još uvijek traje, 

odnosno da isti nije u cjelosti završen (potvrda broj 06-14-02/22 od 14.06.2022. godine). S obzirom na 

to da ugovorni organ zahtijeva dokaz o uredno izvršenom ugovoru, i da se taj dokaz podnosi u formi 

spiska uz potvrdu koju daje druga ugovorna strana o njegovoj realizaciji, komisija ugovor koji još 

uvijek traje i čiji ishod ne zna, ne može cijeniti kao uspješno izvršen. Druga dostavljena potvrda je u 

skladu sa članom 48. stav (3), ali njena vrijednost ne zadovoljava traženu minimalnu vrijednost od 

15.000,00 KM bez PDV-a. 

Shodno gore navedenom, ponuđač nije dokazao tehničku i profesionalnu sposobnost, te je takvog 

komisija odbacila kao nekvalifikovanog. 

 

Prema navodima u Rješenju Ureda za razmatranje žalbe, broj JN2-03-07-1-3326-8/22 od 22.12.2022. 

godine, sama činjenica neizvršenja nekog ugovora ili raskida ugovora ne može predstavljati osnov da 

se odbije zahtjev ponuđača za sudjelovanje u postupku javne nabavke, te je stoga komisija za javne 

nabavke pristupila razmatranju ponude ponuđača Institut za građevinarstvo „IG“ d.o.o. Banja Luka, 

bez obzira što je ranije sa tim ponuđačem raskinut jedan ugovor o pružanju usluga vršenja nadzora.  

 

Vodeći se tim napucima, ocjenom zaprimljenih ponuda „ARTING BH“ d.o.o. Sarajevo, „TRASA“ 

d.o.o. Sarajevo, „RADIS“ d.o.o. Istočno Sarajevo, „CPK“ d.o.o. Banja Luka, „INK Constructor“ 

d.o.o. Banja Luka i Institut za građevinarstvo „IG“ d.o.o. Banja Luka, komisija je utvrdila da su 

zaprimljene ponude dostavljene u skladu sa postavljenim uslovima u konkurentskom zahtjevu, tj. 

ponude sadrže tražena dokumenta, te su ponuđači ocijenjeni kao kvalifikovani. 

 

Nakon ocjene kvalifikacije ponuđača prešlo se na finansijsku evaluaciju ponuda te provjeri računskih 

operacija u cilju utvrđivanja eventualnih računskih greški. Komisija je utvrdila da nema računskih 

grešaka. 

Konačno, poređenjem ponuda u cilju dobivanja najpovoljnije ponude, a sve u skladu sa kriterijima za 

ocjenu ponuda, utvrđena je sljedeća rang lista: 

1. „CPK“ d.o.o. Banja Luka 

- ponuđena cijena sa PDV-om iznosi 8.624,07 KM 

- ponuđena cijena bez PDV-a iznosi 7.371,00 KM 

2. „RADIS“ d.o.o. Istočno Sarajevo 

- ponuđena cijena sa PDV-om iznosi 8.718,84 KM 

- ponuđena cijena bez PDV-a iznosi 7.452,00 KM 

3. „ARTING BH“ d.o.o. Sarajevo 

- ponuđena cijena sa PDV-om iznosi 9.477,00 KM 

- ponuđena cijena bez PDV-a iznosi 8.100,00 KM 

4. „INK Constructor“ d.o.o. Banja Luka 

- ponuđena cijena sa PDV-om iznosi 9.945,00 KM 

- ponuđena cijena bez PDV-a iznosi 8.500,00 KM 

5. „TRASA“ d.o.o. Sarajevo 

- ponuđena cijena sa PDV-om iznosi 14.215,50 KM 

- ponuđena cijena bez PDV-a iznosi 12.150,00 KM 

6. Institut za građevinarstvo „IG“ d.o.o. Banja Luka 

- ponuđena cijena sa PDV-om iznosi 17.058,60 KM 

- ponuđena cijena bez PDV-a iznosi 14.580,00 KM 

 

Ugovorni organ nije našao razloge nepravilnosti niti propuste u radu komisije za javne nabavke. 

Naime, u postupku je ocijenjeno da je komisija u svemu pravilno postupila te je izbor najpovoljnijeg 

ponuđača izvršen u skladu sa Zakonom o javnim nabavkama, podzakonskim aktima, internim aktima i 

tenderskom dokumentacijom. 

Na osnovu navedenog odlučeno je kao u dispozitivu ove odluke. 

 

 

 

 

POUKA O PRAVNOM LIJEKU: 

Protiv ove odluke može se izjaviti žalba Uredu za razmatranje žalbi BiH putem ugovornog organa u 

roku od 5 (pet) dana od dana prijema Odluke.  

Svaki ponuđač koji ima legitimni interes u predmetnom postupku javne nabavke, a koji smatra da je 

ugovorni organ prekršio jednu ili više odredbi Zakona o javnim nabavkama, ima pravo uložiti žalbu u 

pisanoj formi direktno ili preporučenom poštanskom pošiljkom u roku od 5 (pet) dana od dana prijema 

ove odluke u skladu sa članom 99. i 101. Zakona o javnim nabavkama. 

 

 

 

 

Dostaviti:                                                                                                     Općinski načelnik 

- Ponuđačima                                                                                           Edin Hozan 

- Službenik za informisanje 

- a/a          


